
Upamanyukritam Shiva Stotram

ఉపమన్యుకృతం శివస్తోత్రమ్
Document Information

Text title : Upamanyukritam Shiva Stotram

File name : upamanyukRRitaMshivastotraM.itx

Category : shiva, shivarahasya, stotra

Location : doc_shiva

Proofread by : Ruma Dewan

Description/comments : shrIshivarahasyam | shivAkhyaH chaturthAMshaH | adhyAyaH 12 | 19-

41||

Latest update : August 20, 2023

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 16, 2023

sanskritdocuments.org



Upamanyukritam Shiva Stotram

ఉపమన్యుకృతం శివస్తోత్రమ్

జయ శఙ్కర పార్వతీపతే మృడ శమ్భో శశిఖణ్డమణ్డన   ।
మదనాన్తక భక్తవత్సల  ప్రియకైలాస   దయాసుధామ్బుధే ॥ ౧౯॥
సదుపాయకథాస్వపణ్డితో  హృదయే దుఃఖశరేణ ఖణ్డితః  ।
శశిఖణ్డశిఖణ్డమణ్డనం    శరణంయామి శరణ్యమీశ్వరమ్ ॥౨౦॥
మహతః పరితః ప్రసర్పతః  తమసో దర్శనభేదినో భిదే ।
దిననాథ ఇవ స్వతేజసా హృదయవ్యోమ్ని మనాగుదేహి నః ॥౨౧॥
న వయం తవ చర్మచక్షుషా పదవీమప్యమిత్రీక్షితుం  క్షమాః ।
కృపయాఽభయదేన చక్షుపా సకలేనేశ విలోకపాశు మామ్ ॥౨౨॥
త్వదనుస్మృతిరేవ పావనీ స్తుతియుక్తా నహి వక్తుమీశ సా ।
మధురం హి పయః స్వభావతో నను కీదృక్సితశర్కరాన్వితమ్ ॥౨౩॥
సవిషోఽప్యమృతాయతే భవాన్ శవముణ్డామరణోఽపి  పావనః ।
భవ ఏవ భవాన్తకః సతాం సమదృష్టిర్విషమేక్షణోఽపి  సన్ ॥౨౪॥
అపి శూలధరో నిరామయో దృఢవైరాగ్యరతోఽపి  రాగవాన్ ।
అపి భైక్షచరో  మహేశ్వర చరితం చిత్రమిదం  హి తే ప్రభో  ॥౨౫॥
వితరత్యభివాఞ్ఛితం నృణాం పరిపృష్టః  కిల కల్పపాదపః ।
హృదయే స్వత ఏవ ధీమతే నమతేఽభీష్టఫలప్రదో   భవాన్ ॥౨౬॥
సహసైవ  భుజఙ్గపాశవాన్వినిగృహ్ణాతి   న యావదన్తకః ।
అభయం కురు తావదాశు మే గతజీవస్య పునః కిమౌపఘైః  ॥౨౭॥
సవిషైరివ  భీమపన్నగైః  విషయైరేభిరలం  పరీక్షితుమ్ ।
అమృతైరివ  సమ్భ్రమేణ మామభిపిఞ్చాశు దయావలోకనైః  ॥౨౮॥
మునయో బహవోఽథ ధన్యతాం గమితాః స్వాభిమతార్థలాభతః  ।
కరుణాకర యేన తేన మామవసన్నం నను పశ్య చక్షుపా ॥౨౯॥
ప్రణమామ్యథ యామి చాపరం శరణం కం కృపణాభయప్రదమ్  ।

ఉపమన్యుకృతం శివస్తోత్రమ్

విరహీవ విభో ప్రియామయం  పరిపశ్యామి భవన్మయం జగత్ ॥ ౩౦॥
బహవో భవతాఽనుకమ్పితాః కిమితీశాన న మాఽనుకమ్పసే ।
దధతా కిము మన్దరాచలం  పరమాణుః కమఠేన దుర్ధరః  ॥ ౩౧॥
అశుచి యది మాం ను మన్యసే కిమిదం మూర్ధ్ని  కపాలదామ తే ।
అథ శాఠ్యమసాధుసఙ్గమం  విషలక్ష్మాసి న కి ద్విజిహ్వభృత్ ॥ ౩౨॥
విలుఠామ్యవనౌ కిమాకులః కిముగే హన్మి శిరో భినద్మి వా ।
కిము రోదిమి రారటీమి వా కృపణం మాం న యదీక్షసే ప్రభో  ॥ ౩౩॥
శివ సర్వగ శర్వ సర్వతః ప్రణతో  దేవ దయాం కురుష్వ మే ।
నమ ఈశ్వర నాథ దిక్పతే పునరేవేశ నమో నమోస్తు తే ॥ ౩౪॥
క్వ దృశం విదధామి కిం కరోమ్యధితిష్ఠామి  కథం భయాకులః ।
కను తిష్ఠసి  రక్ష రక్ష మాం మయి శమ్భో శరణాగతోఽస్మి తే ॥ ౩౫॥
శరణం తరుణేన్దుశేఖరః  శరణం మే గిరిరాజకన్యకా ।
శరణం పునరేవ తావుభౌ శరణం నాన్యదుపైమి  దైవతః  ॥ ౩౬॥
పరలోకభయాత్ప్రతిక్షణం మే హృదయం ముహ్యతి ముగ్ధచన్ద్రమౌలే   ।
సదయం పరిగృహ్య సాధు బన్ధో కురు మాం నిర్భయమర్భకం త్వదీయమ్ ॥ ౩౭॥
హర హర భవ భీమ భర్గ శమ్భో త్రినయన  రుద్ర మహేశ విశ్వ శమ్భో ।
హర హర దురితం త్రిశూలపాణే  శివ శివ శఙ్కర కిఙ్కరస్తవాహమ్ ॥ ౩౮॥
యథా మృకణ్డోస్తనయం   యమారే యథైవ  పాణ్డోస్తనయం   మఖారే ।
యథా శిలాదస్య సుతం కృపాబ్ధే తథైత్ర  మాం పాహి పినాకపాణే ॥ ౩౯॥
- -

సూతః - (ఫలమ్)

ఉపమన్యుకృతం స్తోత్రం  యః పఠేచ్శివసన్నిధౌ ।
శివలోకమవాప్నోతి శివేన సహ మోదతే ॥ ౪౦॥
తత్స్తుత్యా  మోదితః శమ్భుః తం ప్రాహ  వినయానతమ్ ।
దేవ్యాః పశ్యన్ముఖామ్భోజం గణానాం పశ్యతాం తదా ॥ ౪౧॥
॥ ఇతి శివరహస్యాన్తర్గతే  శివాఖ్యే ఉపమన్యుకృతం శివస్తోత్రం  సమ్పూర్ణమ్  ॥
-॥ శ్రీశివరహస్యమ్  । శివాఖ్యః చతుర్థాంశః  । అధ్యాయః ౧౨ । ౧౯-౪౧॥

- .. shrIshivarahasyam . shivAkhyaH chaturthAMshaH . adhyAyaH 12 . 19-41..

Notes: Upamanyu ఉపమన్యు eulogizes Śiva శివ who appears to him, after due penance.

